
PROCESVERBAL
| MBLEDHJES SE KOMISIONIT PER PUNE TE BRENDSHME, SIGURI DHE
MBIKEQYRJE TE FORCES SE SIGURISE SE KOSOVES

Né mbledhje morén pjesé: Fadil Demaku, nénkryetar i paré; Bojan Mitig, nénkryetar i dyté;
Anton Quni, Ganimete Musliu, Qerim Bajrami dhe Nuredin Ibishi, anétaré.

Munguan: Daut Haradinaj, Rexhep Selimi dhe Zafir Berisha.

Nga Stafi mbéshtetés i Komisionit: Nur Ceku dhe Zarife Aliu.

Pérfagésuesit nga Ministria e Punéve té Brendshme: Valdet Hoxha, zévendésministér i
Ministrisé sé Punéve té Brendshme; Naim Rexha, zévendésdrejtor i Policisé sé Kosovés; Artan
Dreshaj, drejtor i Departament pér Administrim té Sistemeve dhe Komunikimeve-MPB; Dardan

Kocani-UD, Departamenti pér Integrime Evropiane né MPB; Fadil Abdyli, shef i Sektorit pér
Hetime, Krime Kibernetike né Policiné e Kosovés.

Pjesémarrés té tjetér: Luanda Domi, DCAF.
Mbledhjen e kryesoi, Fadil Demaku, nénkryetar i paré i Komisionit.

Né kété mbledhje u propozua ky
Rend i dités:

1. Miratimi i rendit té dités;
2. Miratimi i procesverbaleve té mbledhjeve té Komisionit, t& mbajtura mé daté 20.4.2016
dhe 29.4.2016;



3. Raportimi nga ana e pérfagésuesve té Ministrisé sé Punéve té Brendshme rreth zbatimit
té dokumenteve strategjike té sigurisé;
4, Té ndryshme.

Kryesuesi i Komisionit konstatoi se jané plotésuar kushtet pér fillimin e punés dhe e hapi
mbledhjen.

1. Miratimi i rendit té dités.
Rendi i dités u miratua pa ndryshime.

2. Miratimi i procesverbaleve té mbledhjeve té Komisionit, t¢ mbajtura mé daté
20.4.2016 dhe 29.4.2016

Procesverbalet u miratuan me vérejtje.

Nga z. Bojan Mitiq u bé vérejtje né cilésiné e pérkthimit.

3. Raportimi nga ana e pérfagésuesve té Ministrisé sé Punéve té Brendshme rreth
zbatimit té dokumenteve strategjike té sigurisé

Kryesuesi- Fillimisht, theksoi se Komisioni, né kuadér té¢ mandatit kushtetues dhe ligjor gé ka né
fushén e mbikéqyrjes sé sektorit té sigurisé, ka paraparé té organizojé kété seancé dégjimore
lidhur me zbatimin e dokumenteve strategjike té sektorit té sigurisé, me theks té vecanté pér
strategjité si né vijim: Strategjia Kundér Krimit té Organizuar; Strategjia Kundér Terrorizmit;
Policia e Udhéhequr nga Inteligjenca; Strategjia Kombétare Kundér Trafikimit me Njeréz né
Kosové; Strategjia pér Parandalimin e Ekstremizmit t¢ Dhunshém dhe Radikalizmit, gé shpie né
terrorizém dhe Strategjia Shtetérore pér Siguri Kibernetike. Mé tutje, theksoi se raportimi duhet
té jeté i fokusuar né rezultatet e zbatimit, nivelin e zbatimit dhe sfidat né kété drejtim. Fjalén ua
dha pérfagésuesve té Ministrisé sé Punéve té Brendshme.

Valdet Hoxha, zévendésministér i Ministrisé sé Punéve té Brendshme (koordinator
Kombétar)- Né fillim té fjalés sé tij, theksoi se do té raportojé pér Strategjiné Kundér Krimit té
Organizuar dhe Strategjiné Kundér Terrorizmit. Sa i pérket Strategjis€ Kundér Terrorizmit,
theksoi se kjo strategji éshté miratuar né vitin 2012 dhe vlen deri né vitin 2017. Me kété strategji,
jané pércaktuar objektivat strategjike dhe me ané té aktiviteteve synohet arritja e kétyre
objektivave. Mé tutje, theksoi se kjo strategji e ka edhe planin e punés, i cili rishikohet ¢do vit,
sipas nevojave dhe sfidave gé dalin. Si strategji e ndjeshme, éshté njé mekanizém gé bén gé té
realizohet kjo strategji dhe se né kété mekanizém béjné pjesé: Agjencia e Kosovés pér
Inteligjencé (AKI), Policia e Kosovés, ministri té ndryshme dhe agjenci dhe mekanizma té tjeré.
Duke u bazuar né bashképunimin gé ekziston mes kétyre institucioneve, theksoi se kjo strategji,
deri tani, éshté realizuar né masén 75%, ndérsa pjesa tjetér éshté paraparé té realizohet né
vazhdimési. Nga ana e AKI-sé, né vazhdimési, pérpilohen raporte dhe profile té njerézve,
grupeve dhe institucioneve gé mund té jené rrezik potencial gqé shpijné né ekstremizmin e



dhunshém apo akteve terroriste, dhe né bazé té kétyre informacioneve té mbledhura nga AKI-ja,
institucionet tona kané informata té plota pér grupet e caktuara. Gjithashtu, éshté nevojé e kohés
gé kéto informata té ndahen né mes té mekanizmave té sigurisé. Po ashtu, Policia e Kosovés i ka
njésitet e veta té inteligjencés dhe bazohet né konceptin e policisé sé udhéhequr nga inteligjenca,
dhe pérvec gé ka listén e njerézve dhe organizatave gé jané rrezik potencial pér terrorizmin, si né
nivel kombétar ashtu edhe né nivel ndérkombétar, né vazhdimési pérditésohen té dhénat pérmes
burimeve té tyre. Po ashtu, rol i réndésishém i kushtohet parandalimit té terrorizmit, ku pér kété
géllim jané organizuar ligjérata té ndryshme né shkolla. Gjithashtu, ekziston njé bashképunim i
miré né mes té Policisé sé Kosovés, doganave dhe agjencive tjera té zbatimit té ligjit. Né kuadér
té Ministrisé sé Punéve té Brendshme, éshté krijuar Qendra Kombétare pér Menaxhimin e
Integruar té& Kufirit, ku monitorohen me kamera njézet e katér oré, me géllim té kontrollimit dhe
parandalimit té veprimeve té grupeve radikale.

Policia e Kosovés, tashmé ka té identifikuara zonat dhe qytetet ku pérkrahet ideologjia e
ekstremizmit té dhunshém, qofté edhe ai fetar. Gjithashtu, mekanizmat e sigurisé sé brendshme
kané raporte dhe marréveshje bashképunimi edhe me mekanizmat ndérkombétaré, ku
marréveshje bashképunimi ekziston me Republikén e Sllovenisé, Turqisé, Shqipérisé, ndérsa nga
ana e inteligjencés financiare, éshté nénshkruar marréveshje bashképunimi me shtetin e Ganés
dhe Hungarisé. Sipas té dhénave qé posedon Policia e Kosovés, né teté muajt e fundit, asnjé
gytetar i Republikés sé Kosovés, nuk ka shkuar té luftojé né zonat e konfliktit né Lindjen e
Mesme. Nga fillimi i kétyre luftérave dhe deri mé sot, jané té identifikuar 314 vullnetarég, té cilét
kané shkuar né zonat e luftés, ndérsa 40 prej tyre, éshté arritur qé té ndalohen nga ana e
Drejtorisé Kundér Terrorizmit. Aktualisht, né zonén e Sirisé dhe Irakut, jané aktivé rreth 70
luftétaré, ndérsa llogariten afér 57 shtetas té Kosovés qé kané vdekur né zonat e luftés, ndérsa
mekanizmat e sigurisé né Kosové e kané situatén nén kontroll. Nga viti 2013, jané iniciuar 199
hetime pér personat me ideologji me prirje ekstremiste, jané arrestuar 102 persona, kallézime
penale ndaj 199 personave, jané ngritur aktakuza, pas zhvillimit té hetimeve pér 70 persona,
ndérsa jané dénuar 34 persona pér kéto vepra. Sa i pérket sfidave, me té cilat pérballen
mekanizmat e sigurisé né Kosové, jané pér shkak té specifikés sé fushés, si¢ éshté ngritja e
kapaciteteve dhe ndarja e informatave.

Sé fundmi, do té mbahet edhe Bordi pér anétarésim né INTERPOL, pasi éshté aplikuar pér
anétarésimin né kété organizaté policore dhe besojmé se do té kemi vlerésim pozitiv. Ndérsa,
derisa té anétarésohemi né INTERPOL, né Policiné e Kosovés éshté Zyra pér Bashképunim
Ndérkombétar(ILEKO), pérmes sé cilés komunikohet me té gjithé mekanizmat e sigurisé té
botés.

Bojan Mitig- Falénderoi pérfagésuesit e MPB-sé pér raportimin. Duke iu referuar fjalés sé z.
Hoxha, gé né luftén kundér terrorizmit jané té ndérlidhura shumé institucione, shtroi pyetjet si né
vijim: A jané té pérfshira edhe shkollat ku ka edhe komunitete serbe? Nése po, deri né cfaré
mase jané té ndérlidhura, dhe nése jo, pse nuk ka ndodhur?

Nuredin lbishi- Shtroi pyetjet si né vijim: Ndaj personave gé jané aktualisht né vuajtje té
dénimit, a jané ndérmarré masa gé té rikthehen si té riedukuar? A mendoni gé aspekti i
bashképunimit té brendshém dhe té jashtém éshté i kénagshém, né aspektin e shkémbimit té
informacioneve?



Anton Quni- Cila éshté e pérbashkéta e pjesémarrésve né luftérat né Siri dhe Irak? Cili éshté
profili i tyre arsimor, edukativ etj. ?

Ganimete Musliu- Lidhur me kété strategji, parashtroi pyetjet si né vijim: Sa kohé ka gé jeni
pércaktuar si koordinator Kombétar pér kété strategji? Cfaré masash jané paraparé né Strategjiné
Kundér Krimit té Organizuar dhe Strategjiné pér parandalimin veprimeve terroriste?

Kryesuesi- A ka paraparé Ministria e Punéve té Brendshme ndonjé strategji pér parandalimin e
propagandés sé fugishme qé éshté béré né raport me vendin toné, Kosovén?

Valdet Hoxha, zévendésministér i Ministrisé sé Punéve té Brendshme (koordinator
Kombétar) - Sa i pérket fushatés sé vetédijesimit né shkolla, theksoi se sensibilizimi éshté béré
pér té gjithé gytetarét e Kosovés, pa dallim etnie dhe jané mbajtur njé séré ligjératash edhe me
mbéshtetjen e ICITAP-it. Ndérsa, né pérgjigje té pyetjes sé z.Nurdin Ibishi, theksoi se nuk ndalet
gasja proaktive, gé nga momenti i fillimit té pércjelljes sé rasteve dhe personave té caktuar, pra
éshté njé gasje konsistente. Né pérgjigjeje té z. Anton Quni, theksoi se né vazhdimési éshté
raportuar pér shkage gé kané cuar né radikalizém, ndér shkaget jané: papunésia, njohurité e pakta
fetare, niveli i ulét i shkollimit. Ndérsa, sa i pérket komunikimit me mekanizmat e sigurisé, té
rajonit dhe mé gjeré, theksoi se ekziston, sidomos me Turginé dhe falé kétij bashképunimi, éshté
arritur té ndalohen 40 persona, gé jané nisur pér té luftuar né Lindjen e Mesme. Né pérgjigje té
pyetjes sé znj. Ganimete Musliu, theksoi se koordinator pér kété strategji éshté eméruar gjaté
kétij muaji, ndérsa sa i pérket masave té ndérmarra pér sulmet e mundshme terroriste, theksoi se
konsistenca e veprimeve té policisé, né asnjé fazé nuk parashihet gé té pérfundojné, gé nga
momenti i identifikimit té profilit té personit, arrestimit apo burgosjes, dhe né bazé té
informatave dhe raportimeve qé i jané béré, theksoi se té gjithé mekanizmat kané garantuar qé
jané té sigurt né veprimet e tyre drejt parandalimit té akteve té tilla.

Né pérgjigje té z. Fadil Demaku, qé ekziston tendenca e propagandés qé mund té prishé imazhin
e Kosovés, theksoi se Kosova ka partneré ndérkombétaré dhe se bashképunimi éshté i
vazhdueshém me ta. Gjithashtu, theksoi se Ministria e Punéve té Brendshme, nuk ka njé strategji
té tillé gé t’iu kundérvihet deklarimeve té shteteve, individéve apo organizatave té ndryshme.
Kété mundohet ta realizojé pérmes mjeteve té informimit dhe pérmes mekanizmave té siguriseé.

Duke gené se éshté koordinator Kombétar pér Strategjiné Kundér Krimit té€ Organizuar, theksoi
se kjo strategji i ka aktorét e njéjté, sikurse strategjia e sipérpérmendur dhe éshté ombrellé pér
strategjité e tjera né vend dhe ka afat té implementimit, deri né vitin 2017 dhe merret me fazén e
ngritjes sé kapaciteteve njerézore dhe teknike, né kuptim té luftimit té krimit té organizuar. Edhe
kjo strategji, né bazé té analizave té grupit punues, éshté vlerésuar qé éshté realizuar deri né 74
pér qind, ndérsa pjesa tjetér do té realizohet sipas aktiviteteve té parapara.

Aktoré kryesoré edhe né kété strategji, jané: Policia e Kosovés, Agjencia e Kosovés pér
Inteligjencé, Forca e Sigurisé sé Kosovés, Njésiti i Inteligjencés Financiare dhe mekanizma té
tjeré. Sa i pérket objektivit té fugizimit t&€ métejmé té kapaciteteve, té gjithé mekanizmat kané
béré vlerésimin e personelit dhe jané né rrugé té miré, duke zhvilluar trajnime pér ngritjen e
kapaciteteve. Ndérsa, mé kuadér té luftés sé& krimit té organizuar, Policia e Kosovés dhe
mekanizmat e tjeré té sigurisé, kané marréveshje bashképunimi me mekanizmat vendoré dhe me
vendet e rajonit, ku realizohen patrullime té pérbashkéta, marréveshje bashképunimi mes
shteteve né ndarjen e informatave né kohé reale. Me géllim té zbatimit té késaj strategjie, nga ana



e Ministrisé sé Punéve té Brendshme, jané paragitur disa nisma pér miratim né Qeveri, té cilat
jané miratuar dhe kané té béjné me lidhjen e marréveshjeve pér bashképunim policor né luftimin
e krimit dhe terrorizmit, ndérmjet Qeverisé sé Republikés sé Kosovés, té Italisé, Mbretérisé sé
Danimarkeés, Belgjikés, Lituanisé dhe té Estonisé. Kéto marréveshje kané marré dritén e gjelbér
nga Qeveria e Kosovés dhe tani jané né fazén e zbatimit. Aspekt tjetér i bashképunimit, jané
edhe operacionet e pérbashkéta me shtetet e tjera, si¢ éshté rasti “RANDO”, ku Drejtoria pér
Hetimin e Krimit té Organizuar, né bashképunim me shtaté shtete evropiane, jané arrestuar 78
persona té dyshuar, 17 prej tyre nga Kosova, gé kané pasur té béjné me organizimin e emigrimit
ilegal.

Mé tutje, paraqiti disa rezultate konkrete, té arrira nga mekanizmat e sigurisé, duke u bazuar né
konceptin e policisé sé udhéhequr nga inteligjenca dhe se shumé raste jané drejtuar né
Prokuroringé e Shtetit, me kualifikimin si krimi organizuar. Gjendja e fundit né Prokuroriné e
Shtetit éshté: nga gjashtémbédhjeté raste pér krim té organizuar, jané duke u hetuar njéqind e
pesédhjeté persona, nga kéta persona, ndaj 95 prej tyre jané pushuar hetimet, ndérsa pér 55
persona éshté ngritur aktakuzé pér krim té organizuar. Gjithashtu, theksoi se jané 31 raste, pér té
cilat zhvillohen hetime, qé jané raste té profilit té larté dhe jané paragitur si obligim né ¢éshtjen e
integrimeve. Né& mesin e 31 rasteve qé jané hetuar, pér 16 prej tyre jané ngritur aktakuza, ku njé
aktakuzé pérfshin mé shumé se njé person, ndérsa 15 raste té tjera me 240 persona té pérfshiré né
té, jané né proceduré té hetimit. Nga ana e Policisé sé Kosovés, éshté paraqitur raporti pér
shkatérrimin e 31 grupeve kriminale, dhe sé fundmi, ka njé intensitet t& mekanizmave té sigurisé
dhe éshté duke u aplikuar sekuestrimi (ngrirja e aseteve).

Sfidé mbetet ndarja e informatave, bashképunimi me aktorét vendoré dhe ndérkombétaré, por
shtoi se institucionet e vendit jané né rrugé té duhur.

Ganimete Musliu- Shtroi dy pyetje si né vijim: A éshté kriter pér té gené mashkull, gé té jesh
koordinator Kombétar pér strategjité? Duke gené se strategjia pér té cilén raportoni, ka 4 vite qé
éshté miratuar dhe pjesa mé e madhe éshté realizuar, cilat kané gené sfidat e hasura gjaté
zbatimit té planit té punés pér kété strategji?

Nuredin Ibishi- Shtroi c¢éshtjen, gé pérvec té arriturave té deritanishme, sa ka gjetur zbatim
Strategjia, Policia e Udhéhequr nga Inteligjenca, duke gené se éshté identifikuar si sfidé né
Raportin e Progresit?

Valdet Hoxha, zévendésministér i Ministrisé sé Punéve té Brendshme (koordinator
Kombétar)- Né pérgjigjeje té pyetjeve té znj .Ganimete Musliu, theksoi se né aspektin gjinor
nuk e kané menduar, ndérsa sfidat gjaté zbatimit té strategjisé, kryesisht jané né aspektin e
koordinimit, komunikimit. Pér kété arsye, jané planifikuar disa projekte pér integrimin e bazés sé
té dnénave. Ndérsa, né pérgjigje té z. Nuredin Ibishi, theksoi se ¢do aksion dhe plan operacional,
zhvillohet né bazé té kétij koncepti.

Naim Rexha, zévendésdrejtor i Pérgjithshém i Policisé sé Kosovés (koordinator
Kombeétar)- Lidhur me Strategjiné e Policisé sé Udhéhequr nga Inteligjenca, theksoi se koncepti
i policisé sé udhéhequr nga inteligjenca, si koncept bashkékohor, tek ne ende konsiderohet i ri,
pasi qé éshté né zévendésim té konceptit té policimit né bashkési. Fillimin e ndértimit té kétij
koncepti, Policia e Kosovés e ka nga viti 2010, ku é&shté hartuar strategjia e paré pér hartimin e
kétij koncepti né afatin tre vjecar. Kjo strategji éshté e dyta me radhé dhe ka shtrirje gjaté viteve



2013-2017, e hartuar né bashképunim me partnerét ndérkombétaré. Mé tutje, theksoi se sot né
Policiné e Kosovés, jané duke u vlerésuar objektivat e arritura, ku né kuadér té katér objektivave
strategjike, strategjia parasheh gjashtédhjeté objektiva strategjike dhe se objektivat té cilat kané
gené té afatizuara, jané realizuar. Po ashtu, né vazhdimési, jemi né realizim té objektivave té
klasifikuara, gé jané njézet e shtaté.

Mé tutje, theksoi se Kkjo strategji zbatohet duke u udhéhequr nga njé grup i zbatimit dhe
pérbrenda grupit té tillé, ka segmente té caktuara sipas fushave té nevojshme. Si rezultate
pérfundimtare dhe té arritura né fund té 2015-s, éshté fillimi i zbatimit té sistemit té integruar té
Policisé sé Kosovés, sistemi teknologjik “PRIMS” dhe jané raportet e hartuara pér krimin e
organizuara dhe serioz dhe vlerésimit té Strategjisé té Policisé sé Kosovés dhe udhézuesi gé ka
pérmbledhur té gjitha aktivitete né procesione té inteligjencés. Ndérsa, sa i pérket Raportit té
Progresit pér Kosovén, pér vitin 2015, theksi gé policimi i udhéhequr nga inteligjenca, nuk ka
vlerésim negativ, por ka sugjerim avancues, sidomos pér format e krimit té organizuar, por edhe
vlerésimi yné éshté gé duhet gjetur modalitete pér ristrukturimin formal té té gjitha agjencive té
zbatimit té ligjit, pér t’iu qasur konceptit “polici e udhéhequr nga inteligjenca”. Mé tutje, theksoi
se ka ngecje né bazén e té dhénave té gjygésorit. Duke iu referuar raportit pér krimin e
organizuar, i quajtur “SOTKA”, i cili publikohet nga INTERPOL-i, ¢do katér vjet, theksoi se nga
ana e Policisé sé Kosovés éshté béré pérpjekje gé té kené raportin e dyté té tillé. Lidhur me
zbatimin e Strategjisé sé policimit nga inteligjenca, theksoi se nga vlerésimi i vitit té kaluar, gé
éshté béré, jané té kénaqur pasi nuk ka pasur ngecje dhe theksoi gé objektivat né vazhdimési i
kané dy géllime, deri né pérfundim té strategjisé né fugi. Qéllim i paré éshté gé ¢doheré bartésit
dhe aktorét kryesoré, gé merren me realizim té objektivave té caktuara, té avancojné dhe né anén
tjetér té pérfitohet koha gé té béhen analiza, prej ndikimeve té ndryshme, deri tek edukimi pér
ngritjen e kulturés sé sigurisé, gé nénkupton sensin pér informacion dhe nevojén e informimit né
rrugé té drejté rreth rasteve té cfarédo situate apo personi, gé mund té jeté né kundérshtim me

ligjin.

Nuredin Ibishi- Shtroi pyetjet si né vijim: Cili éshté plani i juaj pas vitit 2017? Cili do té jeté
orientimi juaja para hartimit té strategjisé afatmesme, cilét do té jené indikatorét?

Bojan Mitig- Duke iu referuar fjalés sé z. Rexha, qgé Policia e Kosovés ka njé strategji qé ka
disa objektiva, shtroi pyetjen si vijon: Cfaré pérmbajné kéto objektiva, sqarime shtesé?

Kryesuesi- Shtroi pyetjet si né vijim: Rezultatet e arritura, a jané rezultatet e pritura? A
konsideroni gé mekanizmat e sigurisé kané gené té gatshém pér té zbatuar njé strategji té tillé?

Naim Rexha, zévendésdrejtor i Pérgjithshém i Policisé sé Kosovés (koordinator
Kombétar)- Né pérgjigje té pyetjeve té z. Nuredin Ibishi, theksoi se pas 2017-s, do té vazhdohet
sipas planit strategjik zhvillimor té Policisé sé Kosovés. Element kyc éshté shfrytézimi i
vlerésimeve strategjike vjetore té Policisé sé Kosovés, fokusimi né kanosjet dhe rreziget pér
siguriné e vendit. Aspekti i strukturimit formal dhe bashképunimit ndérinstitucional me Policiné
e Kosovés, mendohet si mjet pér realizimin e géllimit. Pra, infrastruktura e ndértuar né kuadér té
Policisé sé Kosoveés, gé éshté né funksion té kétij koncepti, duhet té ndértohet me agjencité e
tjera, pasi qé pér trajtimin e informatés éshté kushti i domosdoshém i rrjetit t& brendshém té
komunikimit. Ndérsa, bashképunimi i filluar dhe i cili do té vazhdojé me agjencité e tjera, do té



arrijé njohurité e nevojshme pér trajtimin e informacioneve. Qéllimi éshté gé pas 2017-s,
strategjia sektoriale té ngrihet né grupin e strategjive nacionale dhe jemi té vetédijshém cfaré
duhet béré pas 2017-s, pra fokusimi né vecorité e caktuara, sepse né vlerésimin e fundit té
Policisé sé Kosovés, bie né sy ndérthurja kriminale, qé nénkupton se tashmé prej fazés sé
grupeve kriminale, né kuadér té veprimtarisé sé caktuar kriminale, kemi tendencé té rritjes sé
grupeve kriminale, me aplikim té formave té shumta té krimit.

Céshtja e treté, vlerésimi dhe puna né parandalimin e efekteve indirekte té nivelit global té
sigurisé, né té cilin nuk éshté mé vetém céshtja e vlerésimit té terrorizmit, sepse ka kanosje dhe
rrezige té tjera né nivelin global. Ndérsa, té vetédijshém pér handikapin e pamundésisé soné pér
té gené pjesé e iniciativave rajonale dhe ndérkombétare, si¢c jané INTERPOL dhe EUROPOL,
dhe pavarésisht vlerésimeve ndérkombétare gé jané plotésuar kriteret pér anétarésim, ende duhet
té presim pér disa vendime formale. Mé tutje, pérmendi objektivat strategjike si né vijim:
Fugizimi i1 kapaciteteve, qé i referohet ri-dizajnit té sistemit t& méparshém informativ né njé
sistem té integruar informativ té Policisé sé Kosoveés, sistemi PRIMS, gé i shérben menaxhmentit
té Policisé sé Kosovés pér pércjelljen e gjendjes pérbrenda organizatés, né raport me burimet
njerézore. Objektivi i dyté, éshté avancimi i sistemit té teknologjisé informative dhe
komunikimit; objektivi i treté, fugizimi i bashképunimit dhe koordinimit; dhe objektivi i katért, i
cili zhvillohet paralelisht me té arriturat nga tri objektivat e pérmendura, éshté zbatimi praktik i
procesit té inteligjencés. Ndérsa, sa i pérket rezultateve, nuk kané gené skeptike, pasi pérpos
vlerésimeve vjetore, realizojné takime c¢do tre muaj. Gjithashtu, pérmendi edhe rastin e
zBvendésimit té kutive pér pasimin e informacioneve pér stacionet policore, né kuadér té sistemit
informativ té Policisé sé Kosovés, ku cdo zyrtar policor ka mundési gasjeje pér té dérguar
informacionin e caktuar né adresén e caktuar, brenda strukturave té implementimit té kétij
koncepti.

Gjithashtu, theksoi se kultura e ulét e sigurisé sé shoqgérisé soné, éshté edhe njéri nga elementet
gé ndikon sadopak né ¢éshtjet e sigurisé, pasi jané shumé struktura qé béjné kérkesa pér asistime,
Si¢ @shté rasti pér faturat e energjisé elektrike.

Kryesuesi- Vlerésoi prezantimin e béré nga ana e zévendésdrejtorit té Pérgjithshém té Policisé
dhe konsideroi gé pérkrahja e Komisionit né fushén e ligjeve, do té jeté gjithheré e gatshme.

Artan Dreshaj, drejtor i Departamentit pér Administrim té Sistemeve dhe Komunikimeve
né MPB - Theksoi gé éshté i autorizuar nga koordinatori Nacional pér Strategjiné pér Siguri
Kibernetike, té raportojé pér kété strategji, e cila ka njé shtrirje kohore 2016-2019. Objektivat
kryesore té késaj strategjie jané: mbrojtja e infrastrukturés kritike té informacionit, zhvillimi
institucional dhe ngritja e kapaciteteve, ndértimi i partneritetit publiko-privat, reagimi ndaj
incidenteve dhe bashképunimi ndérkombétar. Mé tutje, theksoi se né kuadér té planit té veprimit,
parashihen edhe objektivat gé duhet té arrihen, me qéllim té realizimit té objektivave té
strategjisé. CEP (Computer Emergency Response Team) nacional éshté krijuar, gé nénkupton
ekipet kompjuterike té reagimeve emergjente, né rast té sulmeve dhe pér parandalimin tyre.
Gjithashtu, theksoi se jané né proces té krijimit té disa CEP-ve té tjeré, né nivel institucional né
Policiné e Kosovés, né Ministriné e Punéve té Brendshme, dhe né kuadér té Ministrisé sé Forcés
sé Sigurisé té Kosovés. Gjaté késaj periudhe jané realizuar trajnime té ndryshme né kété fushé.



Nuredin Ibishi- Shtroi pyetjet si né vijim: Kur do té kompletohen ekipet reaguese dhe kur do té
jené funksionale? A éshté policia kompetente né fazén e paré né rastet e kércénimeve pér raste
té caktuara?

Ganimete Musliu- Cilat jané rastet mé té shpeshta té krimeve kibernetike? Sa raste hetohen
brenda vitit?

Qerim Bajrami- Kérkoi sgarim pér termin CEP.

Artan Dreshaj, drejtor i Departamenti pér Administrim té Sistemeve dhe Komunikimeve
né MPB- Né pérgjigje té z. Nuredin Ibishi, theksoi se sipas planit té veprimit té Strategjisé pér
siguriné Kibernetike, pritet gé gjaté vitit 2016, té gjitha CEP-té té jené funksionale. Mé tutje,
theksoi se ka gené njé projekt trans-rajonal i Komisionit Evropian “Enhancing Cyber Security”,
pjesé e té cilit kané gené Kosova, Magedonia dhe Moldavia, ku Kosovés i éshté mundésuar gé té
marré serverét e gatshém, gé béjné analiza té ndryshme. Ndérsa, fjala CEP é&shté term nga gjuha
angleze- Computer Emergency Response Team dhe né gjuhén shqipe éshté Ekipet Kompjuterike
pér Reagime Emergjente.

Fadil Abdyli, shef i Sektorit pér Hetime, Krime Kibernetike né Policiné e Kosovés- Sa i
pérket pyetjeve té shtruara, pér rastet e kércénimeve té personaliteteve té caktuara pérmes
internetit, theksoi se sektori té cilin pérfagéson, éshté pérgjegjés pér disa lloje té tjera té veprave,
por né rastet e kércénimeve té caktuara, éshté ofruar mbéshtetje. Mé tutje, theksoi se nuk éshté i
lehté identifikimi i kryerésve, pasi pérmes pérdorimit té internetit jané mundésité mé té médha
pér fshehjen.

Ndérsa, né pérgjigje té pyetjes se cilat jané rastet mé té shpeshta, theksoi se jané veprat e
kegpérdorimit té pornografisé me fémijé, hyrjet né sistemet kompjuterike, si dhe kegpérdorimi i
kartelave bankare té kreditit. Mé tutje, theksoi se duke mos gené anétar té Késhillit t& Evropés,
Kosova nuk ka arritur té jeté anétare e Konventés sé Budapestit pér krime kibernetike. Mé tutje,
theksoi se veprat e tjera té cilat jané paragitur, kané gené publikimet e lajmeve té rrejshme
pérmes emaileve, publikimet e paautorizuara, cenimi i té drejtave té autorit, kartelat bankare té
vjedhura dhe klonuara, mashtrime pérmes falsifikimit t& emaileve. N& vitin 2013, kané gené
trembédhjeté raste té falsifikimit t€ emailit, 2014 njézet e katér raste, ndérsa né vitin 2015,
tetédhjeté e katér raste. Gjithashtu, theksoi se nga drejtoria e tyre éshté ofruar bashképunim edhe
pér raste té tjera gé nuk kané gené kompetence e tyre.

Nuredin Ibishi- Ngriti ¢céshtjen e kércénimeve pérmes rrjeteve sociale. Cfaré ndérmerr Policia e
Kosovés né raste té tilla?

Ganimete Musliu- Shtroi pyetjen si vijon: A ka pasur raste té denoncimit pér thirrjet telefonike
nga interneti nga ana e qytetaréve? Nése po, si trajtohen rastet e tilla?

Fadil Abdyli, shef i Sektorit pér Hetime, Krime Kibernetike né Policiné e Kosovés- Né
pérgjigje té pyetjeve té parashtruara, theksoi se rastet e kércénimeve nuk jané drejtpérdrejt né
pérgjegjésiné e sektorit té cilin pérfagéson, por ofrojné mbéshtetje pér hetimin e kétyre veprave.
ME tutje, theksoi se éshté i véshtiré identifikimi i rasteve gé pérdorin internetin pérmes rrjeteve
sociale, pér té kércénuar ose pér vepra té tjera. Gjithashtu, theksoi se kompanité e caktuara gé



ofrojné internet, jané té obliguara té ruajné té dhénat e pérdoruesve, né afat gjashtémujor. Po
ashtu, problematike mbetet ¢éshtja kur IP-adresat jané jashté territorit té Kosovés. Ndérsa, sa i
pérket numrit té veprave, kané gené tridhjeté e katér raste té hapura dhe 118 raste né nivel té
stacioneve té drejtorive té tjera, né kuadér té Policisé sé Kosovés.

Artan Dreshaj, drejtor i Departamentit pér Administrim té Sistemeve dhe Komunikimeve
né MPB - Theksoi se Strategjia pér Siguri Kibernetike, éshté né pérputhje me standardet e
Agjencisé Evropiane pér Siguriné né Rrjete dhe Telekomunikacion. Ndérsa, sa i pérket
parandalimit, theksoi se funksionimi i CEP-ve éshté njé mekanizém gé e mundéson njé gjé té
tillé. Gjithashtu, theksoi se né kuadér té strategjisé, jané paraparé fushata té vetédijesimit. Mé
tutje, theksoi se me formimin Késhillit Shtetéror pér Siguri Kibernetike, do t¢ ndérmerren disa
veprime qé do té parandalojné veprimet e sulmeve kibernetike.

Nuredin Ibishi- Shtroi ¢éshtjen e mundésisé sé bllokimit dhe ndérprerjes sé fageve té caktuara,
me géllim té parandalimit té sulmeve té caktuara ndaj njé personi.

Fadil Abdyli, shef i Sektorit pér Hetime, Krime Kibernetike né Policiné e Kosovés- Theksoi
se pér ndérprerjen e fageve té caktuara, kjo gjé éshté e mundur, por duhet njé urdhéresé nga
Prokuroria dhe mund té mbyllet njé fage e caktuar e internetit. Ndérsa, sa i pérket bllokimit té
profileve né facebook, theksoi gé kjo gjé mund té béhet vetém nga rrjeti social facebook, ndérsa
nga ana e tyre kérkohet ofrimi i provave pér njé profil té caktuar.

Kryesuesi- Falénderoi pér prezantimin dhe raportimin nga ana e pérfagésuesve té Ministrisé sé
Punéve té Brendshme dhe té Policisé sé Kosovés.

4. Té ndryshme

Ganimete Musliu- Njoftoi pér vizitén e realizuar né Akademiné e Kosoveés pér Siguri Publike,
mé daté 26.4.2016, ku éshté takuar me z. Ismail Smakiqi, drejtor i Pérgjithshém i Akademisé dhe
dekanin e Fakultetit t& Sigurisé Publike, z. Nazmi lIballi, ku éshté njoftuar njohur nga afér me
punén dhe aktivitetet né kété institucion, si dhe éshté informuar lidhur me spekulimet nga mediat
rreth pérdorimit ose jo té simboleve shtetérore, ku éshté konfirmuar se gjithheré simbolet e
Republikés sé Kosovés jané té vendosura né kété institucion.

Nuredin Ibishi- U béri ftesé partive opozitare qé té jené pjesé e Kuvendit dhe Komisionit.
Gjithashtu, kérkoi qé Komisioni té jeté aktiv né aspektin e zhvillimeve aktuale né fushén e
sigurisé.

Kryesuesi- Me kété piké té rendit té dités, e konsideroi mbledhjen té mbyllur.

Mbledhja pérfundoi né orén 12:03.

E pérgatiti:
Njésia pér Mbéshtetjen e Komisionit. Nénkryetari i paré i Komisionit,

Fadil Demaku



